Mga Pagsusuri
HIV Viral Load

Huling binago noong September 2003
Ano ang Viral Load?

e Ang Viral Load ay isang pagsusuri na sumusukat sa dami ng HIV virus sa iyong dugo. Hindi
nito binibilang ang virus mismo, kundi ang mga bagay na galing sa virus na napupunta sa
iyong dugo kapag ang virus ay nagpaparami.

e Kung ikaw ay HIV positive, mayroon kang HIV virus sa iyong dugo.

e Kung ang Viral Load ay mababa, mararamdaman mong mas malusog ka. Kapag tumaas ito,
mararamdaman mong ikaw ay may sakit.

Anu-anong impormasyon ang nasa Viral Load report?
e  Makikita sa HIV Viral Load test report kung gaano karami ang virus sa bawa’t c.c. ng dugo.

e Sangayon ang HIV viral load test ay sumusukat sa HIV virus mula sa 50 hanggang 500,000
sa bawa’t c.c. ng dugo lamang. Kung mas mababa sa 50 sa bawa’t c.c., ang nakalagay sa
report ay “Undetectable”.

e Kung ang viral load ay undetectable, hindi ito nangangahulugang wala kang virus sa iyong
dugo. Hindi rin ito nangangahulugang nagamot na ang iyong HIV.

e Kahit na ang viral load ay 0, hindi pa rin ito nangangahulugang nagamot na ang iyong HIV
dahil sa may mga HIV virus sa ibang lugar ng katawan na hindi pa maaaring sukatin (Hal:
lymphatic system, at iba pang mga organs sa katawan, atbp.)

Ano ang magagawa ko upang mabawasan ang aking viral load?

e Ang mga gamot na panlaban sa HIV ay makatutulong sa pagbawas ng HIV virus na tungo
rin sa pagpapababa sa viral load.

e Kung ang iyong viral load ay higit sa 50,000 kailangan mong isangguni ito sa iyong doktor
upang mapag-usapan ang paggamot sa iyo.

Ano ang sinasabi ng HIV Viral Load test tungkol sa aking kalusugan?

e Sinusukat ng HIV Viral Load test kung gaano kasigla ang virus sa pagpaparami sa iyong
katawan. Mas mataas ang viral load, mas mabilis ang pagdami ng virus at mas aktibo ang
iyong sakit.

e Kung imiinom ka ng mga gamot laban sa HIV at ang mga ito ay mabisa, ang iyong viral load
ay dapat bumaba. Samakatwid, ipaaalam sa iyo ng viral load kung ang iyong mga gamot ay
nakatutulong at sumusugpo sa iyong HIV. Kung matagal ka nang umiinom ng gamot laban sa
HIV at ang iyong viral load ay nananatiling mataas (detectable) maaari itong mangahulugang
ang mga gamot mo ay hindi mabisa. Isangguni ito sa iyong doktor at pag-usapan kung anong
ibang gamot ang maaaring subukan na mas makagagaling.

Ano ang kaibahan ng bilang ng T4 (CD4) sa Viral Load?

e Ang bilang ng T4 at ang Viral Load ay mga pagsusuri sa dugo na magpapaalam sa iyo
kung gaano ka kalusog at kung paano maaapektuhan ng HIV ang iyong katawan, nguni’t
magkaiba ang impormasyong ibinibigay nito.

e Ang bilang ng T4 (CD4) ay magsasabi sa iyo kung gaano kalusog ang iyong immune
system. Ipaaalam nito sa iyo kung gaanong sira na ang naidudulot ng HIV virus sa iyong
immune system. Maaari ka nitong bigyan ng babala tungkol sa panganib ng pakakaroon
ng ibang sakit.

e Ang Viral Load ay magsasabi sa iyo kung gaano kasigla ang HIV virus sa iyong katawan.
Sasabihin nito kung gaano kabilis magparami ang virus. Ipaaalam din nito kung ang iyong
mga gamot sa HIV ay epektibo.

